PERKEMBANGAN [SLAM DALAM KALANGAN KRISTIAN

Bagaimana agama Islam telah berkembang dalam kalangan orang-orang Kristian telah dipaparkan oleh

Tuan Abdul Rahman Azam dalam bukunya “Al-Risalah al-Khalidah” yang kami hidangkan di sini

inti sarinya — P. Q.

Setelah Nabi Muhammad salla Allahu ‘alayhi wa sallam berjaya
menyatu padukan kabilah-kabilah Arab (dalam ikatan Islam)
dan dapat meruntuhkan segala berhala di Semenanjung Arab,
beberapa orang yang tidak mempunyai pengetahuan tentang
sejarah mengatakan, bahawa kumpulan orang-orang Badwi yang
tidak mengenal kemanusiaan itu telah dikerahkan menyerbu

ke utara dan ke timur, merampas dan memperkosa segala
yang mereka temui memusnahkan peradaban dan kepercayaan
bangsa Rom dan Parsi — Dua bangsa yang besar jasanya
dalam mempertahankan kebudayaan lama dari serangan
kekejaman bangsa-bangsa biadab yang datang dari timur, dari
utara dan dari selatan.

Menurut tuduhan mereka ini, keadaan bangsa Arab
itu adalah seperti keadaan bangsa-bangsa Hun dan Bandal,
seperti bangsa Monggol dan Tatar yang datang menghapuskan
peradaban dunia dan menghancurkan apa jua yang jatuh
ke tangan mereka.

Tuduhan yang seperti ini, yang telah dilemparkan kepada
bangsa Arab yang mara membawa sinaran Islam sangatlah
bertentangan dengan kenyataan yang sebenarnya.

Biarpun kabilah-kabilah Arab itu yang pada mulanya terkenal
suatu bangsa yang suka berperang, dan kasar tabiatnya,
tetapi petunjuk yang dibawa mereka dan syariat Islam
yang memimpin mereka sudah mengubah sifat-sifat dan tabiat mereka

yang kasar itu.

Bekas-bekas peninggalan yang mereka tinggalkan dalam
negeri-negeri yang mereka datangi adalah jauh berlainan dari
bekas-bekas peninggalan yang telah ditinggalkan oleh bangsa-bangsa
Hun dan Bandal yang terdahulu dari mereka, bahkan
jauh berbeza dari bekas-bekas peninggalan bangsa Monggol
dan Tatar yang terkemudian dari mereka.

Kemajuan Bangsa Arab

Bangsa Arab telah sanggup mendirikan kerajaan
yang luas daerahnya — ke timur Santak ke negeri China
dan ke barat Santak ke negeri Perancis.

Bangsa yang mereka datangi, dapat mereka arahkan,
dapat mereka pimpin kepada petunjuk (Islam) yang mereka
bawa.

Setianya mereka dalam menepati janji dan ikhlasnya
mereka dalam menjalankan keadilan adalah menjadi contoh
dan sebutan segala bangsa di dunia, bahkan telah mencengangkan
ahli-ahli sejarah dan penyelidik.

Cara yang mereka jalankan kepada bangsa-bangsa yang mereka
datangi, adalah menurut aturan yang telah ditetapkan oleh
Islam yang mereka kembangkan, bahkan yang demikian ini,
telah mereka ajarkan kepada bangsa-bangsa yang telah memeluk Islam
melalui tangan mereka seperti bangsa-bangsa Turki, Barbar,

Parsi dan lain-lainnya.
Dengan pimpinan adab dan budi pekerti yang mereka

contohi dari perjalanan hidup Rasulullah (SAW)

maka mereka menjadi contoh pula bagi dunia dalam

sikap taat kepada peraturan, dalam persetiaan kepada

janji, dan dalam sikap bertolak ansur terhadap

pemeluk-pemeluk agama lain, baik pada masa kuatnya atau pada
masa lemahnya.

Gelombang kemajuan yang dibawa oleh Islam ini
dapat menjinakkan jiwa bangsa-bangsa yang liar dan
memperhalus budi pekerti bangsa-bangsa yang kasar.

Siapa sahaja yang turut memikul dan diwajibkan
menyiarkan ajaran agama suci ini oleh Allah subhanahu
wa ta ‘ala, adalah diwajibkan juga menjalankan pimpinan
seperti yang tertera dalam ayat suci yang maksudnya:

“Katakanlah kepada orang-orang (kafir) yang diberi kitab
dan juga kepada orang-orang ummi (orang Arab jahiliyyah)
sudahkah kamu masuk Islam? Jika mereka telah
masuk Islam, maka sesungguhnya mereka telah mendapat
petunjuk, dan jika mereka berpaling, maka tidak ada
kewajipan atasmu melainkan menyampaikan sahaja”. (20,

Ali ‘Imran).
Dunia Kristian

Pada masa itu, rakyat kerajaan Rom yang mendiami
wilayah-wilayah yang terbentang dari kaki banjaran Gunung Atlas
meliputi Syria, Mesir, Libya dan Tunis, meskipun
terdiri daripada berbagai-bagai bangsa, tetapi umumnya mereka
memeluk agama Kristian.

Kebetulan daerah-daerah inilah yang dimasuki tentera Arab
dalam kemaraan mereka yang pertama dalam zaman Khulafa
al-Rasyidin, ketika semangat Islam sedang menjulang-julang.

Orang Kristian dalam Negara Islam

Bagaimanakah sikap kaum Muslimin sebagai bangsa
yang menang terhadap orang-orang Kristian di dalam daerah-daerah
yang telah ditakluki itu?

Bagi menjawab pertanyaan ini, baiklah kita

serahkan kepada Sir Thomas Arnold, seorang ahli
sejarah dan penyiasat yang terkenal.

Antara lain, ia menulis dalam bukunya
“Perkembangan Islam, demikian:

“Dalam perlindungan pemerintahan orang Islam,
agama Kristian mendapat kekuatan dan kemajuan yang
besar sekali. Kerana hukum-hukum Islam tidak menyekat dan
menghalangi hidup dan perkembangan agama Masihi itu.
Bahkan paderi-paderi Kristian dari mazhab Nasturi
belum mempunyai semangat dalam mengembangkan siaran agama
mereka melainkan sesudah mereka berada di dalam kekuasaan
Islam. Dengan adanya mereka di bawah perlindungan bendera
Islam, mereka dapat kebebasan menyiarkan agama mereka
hingga ke tanah India dan benua China.”

“Jika mazhab-mazhab Kristian yang lain tidak
mempunyai semangat bagi menyiarkan akidahnya, maka yang
demikian itu bukanlah kerana kesalahan kaum Muslimin.
Segala mazhab itu mempunyai hak kebebasan dan
perlindungan yang sama di dalam negeri-negeri Islam. Bahkan
orang-orang besar Islam sendiri banyak yang berjasa
menyelesaikan segala jenis perselisihan dan pergaduhan
yang terjadi di antara sesama mereka, antara pemeluk
satu mazhab denagn pemeluk mazhab yang lain, serta
memberikan hak kebebasan yang sama kepada tiap-tiap golongan
dan mazhab bagi menjalankan iktikad kepercayaannya.”

Demikian penjelasan Sir Thomas Arnold.

Lebih lanjut di dalam bukunya itu disebutkan
beberapa perbuatan permusuhan yang terjadi dalam kalangan
orang-orang Kristian, antara puak satu mazhab dengan
puak mazhab yang lain dan bagaimana orang-orang besar
Islam mendamaikan antara mereka itu dengan cara-cara yang
adil, dengan tidak memihak atau berat sebelah.

Dari huraiannya itu teranglah betapa kelirunya



sangkaan orang yang mengatakan, bahawa orang-orang Kristian
dahulu memeluk Islam kerana paksaan mata pedang.

Anggapan ini nyata bertentangan dengan kenyataan sejarah
dan keadaan yang sebenarnya.

Jika kita hendak mengetahui mengapa mereka itu
dalam zaman Islam yang pertama dahulu, berduyun-duyun datang
memeluk agama Islam, hendahklah kita cari sebab-sebabnya yang
lain. Tetapi mata pedang, sudah jelas bukan sebabnya.

Sir Thomas Arnold antara lain, berkata:

Di bawah peraturan keamanan yang menjamin kebebasan
hidup, kebebasan bermilik dan kebebasan memeluk
agama, maka orang-orang Kristian, terutama yang berdiam
di bandar-bandar besar, dapat merasai nikmat kesenangan dalam
hak miliknya dan dalam menyiarkan cita-cita dan ajaran
agamanya. Banyak di antara mereka yang mempunyai pengaruh dan
kedudukan yang baik di dalam istana Raja-raja atau khalifah-khalifah
Islam.

Di antara mereka itu ada dua orang yang telah memegang

supaya kita menanggungjawab kepada Tuhan nanti apabila
ditanya apakah yang telah kita buat di dalam hidup kita
untuk menegakkan kalimah Tuhan selagi ada hayat di badan
kita dengan pengorbanan, dengan jihad: Jihad harta, jihad
tenaga dan jika perlu dengan jihad nyawa itulah ikrar
dan janji kita di hadapan Tuhan untuk kemuliaan
agamanya.

Sekali lagi kita memperingatkan pada anggota-anggota
Ikhwan sambutlah kemerdekaan itu dengan sambutan
— jangan hanya dengan kegembiraan — sambutlah ia dengan
menginsafi isi dan tanggungjawab kita kepada Tuhan
yang dilaksanakan di dalamnya — ertinya kita tidak mensiakan
segala peluang yang kita dapat daripadanya untuk kebajikan

menegakkan cita-cita meninggikan kalimah Tuhan. * * *

jawatan Menteri dan menguruskan Jabatan Kewangan,
dalam zaman Khalifah al-Mu ‘tasim dari khalifah-khalifah Abbasiyyah.

Seorang lagi dari kaum Kristian iaitu Nasr
bin Hariin telah menjadi menteri dalam zaman Raja
Adid al-Dawlah bin Buwayh.

Pengarang Barat itu kemudian menyebutkan beberapa
contoh dari jasa-jasa kemurahan khalifah-khalifah Islam
terhadap rakyatnya yang beragama Kristian seperti:

Gereja-gereja yang didirikan atas belanja negara, seperti
yang dapati di al-Jaza’ir, Iraq, Syam dan Mesir. Dan
banyak di antaranya yang masih terdiri hingga hari ini.

Lebih lanjut kita persilakan sidang pembaca membaca
karangan Sir Thomas Arnold yang tersebut dan kitab-kitab
pengambilannya yang disebutkan olehnya di dalamnya, baik karangan
pengarang-pengarang asing ataupun karangan pengarang-pengarang Islam
sendiri.

Dalam buku “Perkembangan Islam” karangan Sir
Thomas Arnold itu, disebutkan juga sebab-sebabnya
orang-orang Kristian dahulu berduyun-duyun memeluk agama
Islam dengan penyiasatan yang berdasarkan ilmu pengetahuan
dan alasan-alasan yang makbul.

Walaubagaimanapun juga, sejarah mengakui,
bahawa umat Islam, dalam peredaran sejarahnya, tetap
menduduki tempat yang di atas sekali, yang tidak dapat
ditentangi oleh sesiapa pun, dalam sikap berlapang
dada dan bertolak ansur, dan dalam menjalankan
keadilan terhadap pemeluk-pemeluk agama lain.

Soal Tekanan Mata Pedang

Orang-orang Kristian yang meninggalkan agama mereka,
lalu memeluk agama Islam, adakah kerana hairan melihat
agama yang baharu itu, ataukah kerana jemunya melihat
perpecahan yang tidak habis-habisnya dalam kalangan mereka,

ataukah kerana putus asa bagi membaiki kerosakan

